
				এই পাতাটির মুদ্রণ সংশোধন করা প্রয়োজন। 
( ১৯ ] আশুবাবুর বাহিরে যাইবার সময় আসিল। এবার তিনি লতিকার হাতে ঘর বাড়ীর ভার দিয়া গেলেন। সেই সময়ে লােকেন্দ্রবাবু বলিয়া এক নুতন সব ডিভিসনাল অফিসার আসিয়াছিলেন। অল্পদিনের মধ্যে তিনি জনপ্রিয় হইয়াছিলেন। সমগ্র লােকহিতকর প্রতিষ্ঠানের প্রতি তাঁহার আন্তরিক অনুরাগ দেখিয়া তাহারি হাতে তিনি বিদ্যালয়ের তত্ত্বাবধানের ভার দিয়া গেলেন। লতিকাকে বলিয়া গেলেন সে যদি তাহার মা ও ভাইবােনদের এখানে আনে তাহা হইলে সে যেন অসংকোচে এই বাড়ীতে আসিয়া বাস করে। তাঁহার লােকজনদেরও তিনি এই মর্মে উপদেশ দিয়া গেলেন। আশুবাবু লােকেন্দ্রবাবুর সহিত লতিকাকে পরিচিত করিয়া দিলেন।
ক্রমে লতিকার সহিত লােকেন্দ্রবাবুর বেশ পরিচয় হইল। মাঝে মাঝে তিনি বিদ্যালয়ে আসিতে লাগিলেন। স্ত্রীশিক্ষা সম্বন্ধে লতিকার অনেক আলােচনা চলিতে লাগিল। লতিকা ইদানীং আপনার অভিজ্ঞতা, আশুবাবুর উপদেশ ও শিক্ষা সম্বন্ধীয় পুস্তকাবলী পড়িয়া-শ্রীশিক্ষা সম্বন্ধে অনেক জ্ঞান সঞ্চয় করিয়াছিল। লােকেন্দ্রবাবুর সঙ্গে ইহা লইয়া সে অসংকোচে আপনার মতামত প্রকাশ করিতে লাগিল।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১১:৪৮টার সময়, ১৫ সেপ্টেম্বর ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

